
GOUVÈNÈ CUOMO ANONSE KE ETA NEW YORK SOU BON WOUT POU METE 
FEN NAN EPIDEMI SIDA A APATI FEN ANE 2020 EPI LI PWOPOZE NOUVO 

RÈGLEMAN POU ELAJI AKSÈ A SWEN POU MOUN KI GEN VIH YO  
  

Nouvèl Done yo Montre ke Eta a Sou Bon Wout pou Redwi Enfeksyon VIH yo 
apati Fen Ane 2020  

  
Alavans Jounen Mondyal SIDA a, Nouvo Règleman yo Pral Ogmante Salè 

Minimòm pou Kalifye pou Pwogram Swen pou Moun ki gen VIH men  
ki pa gen Asirans yo  

  
Nouvèl Dyagnostik pou VIH yo Kontinye Bese ak Nivò Rekò  

  
Plis Moun New York ki gen VIH Ap Resevwa Tretman Chak Ane  

  
  
Gouvènè Andrew M. Cuomo te anonse jodi a ke Eta New York sou bon wout pou mete 
fen nan epidemi SIDA a apati fen ane 2020 epi li te pwopoze nouvo règleman ki pral 
retire baryè yo epi elaji aksè a swen pou moun ki pa gen asirans oswa ki pa byen asire 
epi ki ap viv ak viris VIH yo. Règleman sa yo ap ajoute sou repitasyon ke New York 
genyen kòm yon lidè nasyonal nan batay kont VIH la. Nan New York, kantite moun ki te 
fèk dyagnostike ak VIH yo kontinye bese ak nivo istorik, sa ki demontre ke efò Eta a ap 
fè yo pou mete fen nan epidemi an yo ap fè yon enpak konsiderab. Jounen Mondyal 
SIDA a (World AIDS Day) se 1ye Desanm, epi yo pral òganize aktivite Jounen Mondyal 
SIDA yo nan New York nan Madi 4 Desanm, ak Somè Eta New York Ap Mete Fen nan 
Epidemi an (NYS Ending the Epidemic Summit) ki ap fèt nan dat 5 Desanm.  
  
“Eta New York te fè gwo pwogrè nan batay kont VIH/SIDA, epi nouvèl done sa a 
demontre ke nou sou bon wout pou akonpli objektif nou genyen pou mete fen nan 
epidemi an apati 2020”, Gouvènè Cuomo te deklare. “Pandan ke batay nou an pou 
ete fen nan epidemi an ap kontinye, nouvo règleman sa yo pral asire ke plis moun ki ap 
viv ak VIH yo gen aksè a swen ke yo bezwen epi ki nan pwosesis pou ede sispann plis 
transmisyon.”  
  
“Nou ap envesti nan sèvis swen ak tretman pou pasyan yo pou moun ki gen VIH/SIDA 
yo pou asire ke yo ap viv lavi an sante yo”, Gouvènè Adjwen Kathy Hochul te 
deklare. “An onè a Jounen Mondyal SIDA a, New York ap elaji aksè a swen sante pou 
moun ki dyagnostike ak VIH yo, epi kontinye kraze baryè pou moun ki pa gen asirans 



 

 

oswa ki pa byen asire yo. Nou ap dirije nasyon an nan kraze estigma nan batay kont 
viris VIH lan epi asire ke tout moun New York yo gen resous ak sipò ke yo bezwen epi 
merite.”  
  
Pou elaji aksè a swen pou VIH pou moun ki pa gen asirans oswa ki pa byen asire yo, 
Depatman Sante Eta New York lan (New York State Department of Health) pral modifye 
règleman ki ap gouvène Pwogram Swen pou Moun ki gen VIH men ki pa gen Asirans 
yo (HIV Uninsured Care Programs, HUCP) pou modènize kritè revni epi elimine tès 
resous lan. Aktyèlman, pou yon moun kalifye pou HUCP, revni yon fanmi aplikan dwe 
egal a oswa pi piti pase 435% Nivo Povrete Federal lan, epi resous likid aplikan yo dwe 
mwens pase 25,000 dola. Nouvo règleman sa yo pral ogmante revni ki kalifye yo rive 
500% Nivo Povrete Federal lan epi elimine limit sou resous yo. Yo pral pibliye règleman 
ki pwopoze yo an mi-Desanm, ak adopsyon yo ki antisipe pou kòmansman ane 2019.  
  
Pwogram Swen pou Moun ki gen VIH men ki pa gen Asirans yo nan Depatman Sante a 
gen ladan senk inisyativ pou bay sèvis swen sante yo bay moun New York ki pa gen 
asirans oswa ki pa byen asire yo ki dyagnostike ak VIH. Gen plis enfòmasyon ki 
disponib isit la. 
  
Nouvo règleman ke yo ajoute sou inisyativ Mete Fen nan Epidemi an ke Gouvènè a te 
lanse a, ke yo te lanse an 2014, pou redwi yon fason konsiderab enfeksyon VIH yo 
apati fen ane 2020 epi akonpli premye diminisyon depi toutan nan prevalans VIH. 
Inisyativ lan gen ladan yon plan ki gen twa pwen, ki gen ladan idantifikasyon moun ki 
gen VIH yo ki rete san yo pa dyagnostike epi relye yo ak swen sante, relye epi kenbe 
moun ki dyagnostike ak VIH yo ak swen sante yo epi bay yo tretman pou ka maksimize 
sipresyon viris VIH, epi bay aksè a Pwofilaksis Anvan Ekspozisyon (Pre-Exposure 
Prophylaxis, PrEP) pou moun ki angaje nan konpòtman ki danjere anpil yo pou kenbe 
yo negatif pou VIH.  
  
Gras a inisyativ lan, nouvo dyagnostik VIH yo ap bese, pandan ke nivo enskripsyon nan 
tretman pou sila yo ki dyagnostike yo kontinye ogmante. Nouvo dyagnostik VIH yo nan 
New York te diminye pou yon twazyèm ane konsekitif, ki ap tann yon nivo ba pou toutan 
ki se 2,769 an 2017, ki bese de 20 pousan depi apre 2014.  
  
Remakableman, nou te ka obsève diminisyon ane pase a nan nouvo dyagnostik VIH yo 
atravè prèske chak gwoup demografik, ki enkli sèks, gwoup laj, ras/etnisite, risk 
transmisyon ak rejyon. Pandan ke inegalite rasyal ak etnik yo nan dyagnostik VIH yo 
toujou la, nouvo dyagnostik VIH yo pa popilasyon 100,000 moun yo bese de 52 pousan 
pami moun nwa ki pa Ispanik yo ak 42 pousan pami Ispanik yo depi 2007. Sa 
enkonsitan ak ogmantsyon ki reyalize pami moun blan ki pa ispanik yo, ki te wè yon bès 
46 pousan nan nivo ka VIH yo sou peryòd sa a.  
  
Nouvèl done a montre gwo ogmantasyon nan kantite moun ki, menm si yo fèk 
dyagnostike epi ap viv ak VIH, ap resevwa swen. An plis, kòm yon konsekans aksè ki 
ogmante a swen yo, kantite moun ki ap viv ak VIH ki dyagnostike yo ki siprime viralman 
yo te kontinye ogmante.  
  
Kantite nouvo dyagnostik VIH yo pami moun ki gen yon istwa itlizasyon dwòg enjeksyon 
yo te atenn yon nivo ba depi toutan ki se 110 an 2017, yon bès 28 pousan soti 153 an 

2014 lè Gouvènè Cuomo te anonse plan ki gen twa pwen an. Nan somè epidemi VIH 
lan nan kòmansman ane 1990 yo, yo te fè plizyè milye dyagnostik pami moun ki gen 
yon istwa itlizasyon dwòg enjeksyon yo chak ane.  
  
Sou kat ane ki sot pase yo, Eta New York te angaje plis pase 20 milyon dola pou 
finanse politik ak pwogram Depatman Sante yo ki elabore pou objektif Mete Fen nan 
Epidemi an. Politik sa yo gen ladan òganizasyon tès VIH yo; fasilite aksè a echanj 
sereng yo; pèmèt moun minè yo konsanti pou sèvis prevansyon ak swen VIH yo; elaji 
pataj done yo pou kapab ranfòse lyezon a swen; lyezon ak konsèvasyon nan inisyativ 
pou swen yo; epi elaji aksè a PrEP nan sistèm klinik yo. An plis, sèvis rediksyon danje 
yo se kounye a yon avantaj Medicaid epi Eta New York se premye eta ki ofri sèvis sa 
yo.  
  
Enstiti SIDA nan Depatman Sante Eta New York lan ap mete yon nouvo politik sou 
Inisyasyon Rapid Tretman Antiretwoviral, ki ap mansyone ke yon nouvo dyagnostik pou 
VIH se yon apèl imedya pou pran mezi pou chak founisè ki angaje ak moun sa a, ak 
objektif lan ki se inisyasyon rapid. Pandan ke inisyasyon tretman nan menm jou an ka 
pa toujou posib, li ideyal pou ke pasyan yo kòmanse ak tretman yo nan twa jou. Nan 
sistèm pou pasyan ki pa entène yo, nan okenn ka inisyasyon tretman an pa ta dwe dire 
pi lontan pase 30 jou. Politik sou inisyasyon rapid lan ap sipòte mesaj “Endetektab egal 
Entransmisib (Undetectable equals Untransmittable, U=U)” pou di ke moun ki gen yon 
chaj viris dirab ki endektetab yo pa ka transmèt viris VIH la seksyèlman.  
  
Komisè Depatman Sante a Doktè Howard Zucker te di, “Elaji aksè a swen yo sa 
krisyal pou mete fen nan epidemi an, epi nouvo règleman ke yo te anonse jodi a yo pral 
asire ke moun yo jwenn asistans ke yo bezwen. Tretman an posib sèlman apre yon 
dyagnostik, kidonk mwen ankouraje tout moun pou al teste tèt yo epi konnen sitiyasyon 
yo”.  
  
Greg Olsen, ki se Direktè Pwovizwa Biwo Eta New York pou Vyeyès la (New York 
State Office for the Aging), te deklare, “Mwen aplodi Gouvènè Cuomo poutèt 
angajman pèmanan li nan Mete Fen nan Epidemi an apati elajisman aksè a swen pou 
VIH yo pou moun ki pa gen asirans oswa ki pa byen asire yo. Pandan ke moun New 
York ki gen VIH yo ap pran laj, lè yo gen aksè ki ogmante a swen yo sa pral ede yo jere 
pi byen kondisyon yo epi kenbe sante yo pandan ke yo ap pran laj”.  

